
-2-3 гьум.

НОМЕРАЛДА РУГО:

3 гьум.

-2 гьум.

БАРКИ

       Лъабабилеб декабрал-
да тIобитIула инвалидазул 
халкъазда гьоркьосеб къо. 
Бокьун буго сакъатлъарал, 

жидеца къохIехьеялъул ми-
сал бихьизабулел гIадамазе 
гьаризе сахлъи, рохел, хала-
таб гIумру. ТIалаб-агъазалъ 

сверун ккураллъун, кинабго 
рахъалъ кумек щвараллъун 
хутIаги районалда сакъатал 
гIадамал.

   «Гумбет район» муни-
ципалияб районалъул бетIер 
ХIажимурад МухIамадов

3 декабрь – инвалидазул халкъазда гьоркьосеб къо

МахIачхъалаялда шайих 
Зайнула Шарифил цIар кьу-
раб мажгиталъуб тIобитIана 
рабигIул аввал моцIалъе 
сайгъат гьабураб бакълъула-
зул мажлис. 

Мажлисалда гIахьаллъана 
Йеменалдаса хIафиз Ибрагьим 
аз-Зубажи, СаййидмухIаммад-
хIажи Абубакаровасул цIаралда 
бугеб фондалъул председатель 
ХасмухIамад-хIажи Абубака-
ров ва цогидалги. 

Бакълъулазул райо-
налъул бетIер ХIажимурад 
МухIамадовасул цIаралдасан 
киназдаго саламалъулал 
рагIабиги абун, баркиялъулаб 
кIалъай гьабуна гьесул заме-
ститель МухIамад Хъараги-
шиевас. ВагIзаби гьаруна Йе-
меналдаса хIафиз Ибрагьим 
аз-Зубажица, ДРялъул Муфтия-
талда цебе бугеб лъайкьеялъул 
отделалъул Гумбеталда вугев 
нухмалъулев Ражаб Ханмирзае-

вас, районалъул имам МухIамад 
МухIамадовас, ДРялъул Муф-
тияталъул хIалтIухъан Муслим 
ГIумаровас, Хасавюрт шагьа-
ралъул имамзабазул Советалъ-
ул нухмалъулев Эсенбулат 
ЯхIяевас, гIелмабазул доктор 
Шигьабудин ХIусейновас ва 
цогидазги. Гьединго кIалъазе 

рахъана гурхIел-рахIмуялъул 
«Инсан» фондалъул Бакълъу-
лазул районалъул филиалалъул 
нухмалъулев Камил Якъубов, 
Игьали росдал имам ХIасан 
МухIамадов ва цогидалги. 

Бакълъулазул райо-
налъул бетIерасул кумек-
чи МухIамад Зубайировасул 

хIаракаталдалъун муниципали-
теталъул лъималазда гьоркьоб 
тIобитIана МухIаммад авара-
гасул (с.т.гI.в.) хIадисал лъаза-
риялъул конкурс. Конкурсалда 
тIоцебесеб, кIиабилеб, лъабаби-
леб бакI ккурал ясазул вакил-
забахъе кьуна тIахьал, гIарац 
ва цогидалги сайгъатал. Бала-
гьаразул рекIее гIеялъул призги 
чIезабун букIана. 

Хирияб Къуръаналъул аятал 
цIалана диниял конкурсазда 
бергьарав МахIачхъалаялъул 
централияб мажгиталъул бу-
дун Шамил Батирмирзаевас. 
МухIаммад аварагасул (с.т.гI.в.)  
гIумруялъул хIакъалъулъ 
назмаби, мавлидал ахIана 
«ИчичIали», «ЧIиркъатIа», 
«Бакълъухъ», «Аргъвани» груп-
пабаз. 

Ахиралда ХасмухIамад – 
хIажи Абубакаровас дугIа гьа-
буна. 

«Гумбет» РИО

РабигIул аввалалъул хIурматалда МахIачхъалаялда тIобитIана бакълъулазул мажлис

26 ноябралда рохалилаб 
ахIвал-хIалалда ана респу-
бликаялъулаб «100 школа» 
программаялда рекъон капи-
талияб ремонтги гьабун, Гьа-
радирихъ гьоркьохъеб школа 
рагьиялъул тадбир. 

Бакълъулазул районалъул 
делегациялъе нухмалъи гьа-
буна муниципалитеталъул ад-
министрациялъул бетIерасул 
заместитель МухIамад Хъа-
рагишиевас. Делегация щва-
на Гьарадирихъ гьоркьохъеб 
школалъул кабинетазде, хал 
гьабуна школалде рачинчIезул 
группаялъе чIезарун ругел 
шартIазул.

Капиталияб    ремонталдаса
хадуб, лъайкьеялъул учрежде-

ние рагьиялъул хIурматалда, 
школалъул азбаралда тIобитIа-
на рохалилаб данделъи. Рай-
оналъул бетIер ХIажимурад 

МухIамадовасул цIаралдасан 
«100 школа» программаял-
да рекъон Гьарадирихъ гьор-
кьохъеб школа капиталияб 

ремонталдаса хадуб рагьи 
цIалдохъабазда, гьезул уму-
музда ва мугIалимзабазда 
баркана муниципалитеталъ-
ул бетIерасул заместитель 
МухIамад Хъарагишиевас. 

«Дагъистаналда кколел 
руго чIахIиял хиса-басиял. 
ГIемер батIи-батIиял бутIабазда 
гIумруялде рахъинарулел руго 
федералиял ва республикаялъ-
улал проектал. Бакълъулазул 
район гIахьаллъулеб буго 34 
программаялда. Дица гьеб та-
рих гIорхъилъун рикIкIунаро. 
Районалъул киналго учрежде-
ниязе, росабазул поселениязе, 

(Ахир-кIиабилеб гьум.)

Капиталияб ремонталдаса хадуб рохалида рагьана Гьарадирихъ гьоркьохъеб школа

ИСЛАМАЛЪ ГЬАВУЛА  ИНСАНЛЪУН ИНСАН

«ИчичIали», «ЧIиркъатIа», «Бакълъухъ», «Аргъвани» 
къокъабазул мавлидал ва назмаби

ГIЕЛМУ-ХАЗИНА

Школалъул тIох лъуна, нуцIби, гордал хисана...

Бакълъулазул 
районалда кIодо 

гьабуна Эбелалъул 
къо 

РаббигIул ав-
вал моцIалъул 

хIурматалда - мажлис

780 чиясе бакI бугеб 
цIияб мажгит

ЦIиял трансформа-
торал лъуна

САХЛЪИ ЦIУНИЯЛЪУЛ МАСЪАЛАБИ

25 ноябралда Россиялъ-
ул халкъазул гIадатияб ма-
данияталъул Гумбеталъул 
централъул кIалгIаялда 
рохалилаб ахIвал-хIалалда 
тIобитIана Эбелалъул къо-
ялда хурхун байрам. Гьел-
да гIахьаллъи гьабуна рай-
централъул учреждениязул, 
гIуцIабазул ва цогидалги ро-
сабалъа руччабаз. 

Байрам рагьилалде 
гIахьаллъаразда бихьиза-
буна Россиялъул халкъазул 
гIадатияб маданияталъул цен-
тралъул нухмалъулев Набигу-
ла АхIмадибировас хIадурараб 
улбузул къоялда хурхараб ви-
деоролик. 

Рохалилаб дандеруссин ра-
гьана ва улбузда байрам бар-
кана «Гумбет район» муници-
палияб районалъул бетIерасул 
заместитель МухIамад Хъа-
рагишиевас. Гьарана гье-
зие щулияб сахлъи, талихI, 
икъбал. Байрам бачана рай-
оналъул культураялъул цен-
тралъул специалист Раисат 

УхIумагIалиевалъ. Эбелалъ-
ул къоялъул тарихалъул 
хIакъалъулъ бицана ва улбузда 
байрам баркун кIалъана райо-
налъул лъайкьеялъул, физиче-
скияб культураялъул ва спор-
талъул отделалъул бетIерай 
специалист, Бакълъулазул 
районалъул руччабазул Со-
веталъул нухмалъулей Загьра 
ГIабдулаева. 

Улбузе лъикIабщинаб гьа-
рарал кIалъаял гьаруна рай-
администрациялъул къайим-
лъи, тIалаб- агъаз гьабиялъул 
рахъалъ бетIерай специалист 
ПатIимат ГIумарахъаевалъ, 
районалъул централияб боль-
ницаялъул гинеколог Мади-
на Къебедовалъ, районалъул 
лъималазул библиотекаялъул 
хIалтIухъан ГIазра Исубила-
евалъ.  Улбузул къо баркун 
кIалъазе яхъарай ДРялъул 
Муфтияталъул лъайкьеялъ-
ул отделалъул Гумбетал-
да йигей хIалтIухъан Асият 
ХIасанхIажиевалъ рицана 
эбел-инсул гьабизе кколеб 

адаб-хатиралъул хIакъалъулъ 
Аварагасул (с.т.гI.в.) 
хIадисаздасан цо-цо аятал. 

МелъелтIа гьоркьохъеб 
школалъул цIалдохъаби Мак-
ка Ахкубеговалъ, Къурмагъиз 
УхIумагIалиевалъ, МелъелтIа 
аслияб школалъул мугIалим 
Марият МухIамадовалъ 
рикIкIана Расул ХIамзатовас, 
ГIиса Шарапудиновас улбузде 

гьарурал кучIдул. 
Эбелалъул къо кIодо гьа-

булеб байрамалда цере рахъ-
ана МелъелтIа «Бакъ» ясли-
ахалъул лъимал, МелъелтIа 
гьоркьохъеб  школалъул 2-4 
классазул цIалдохъаби, школа 
искусствалъул кьурдухъаби. 

Байрамалъул ахиралда 
Бакълъулазул райадмини-
страциялъул рахъалдасан 
районалъул руччабазул Со-
веталъул председатель Загь-
ра ГIабдулаевалъ лъимал 
гIемерал улбузе кьуна сайгъа-
тал. 

ГIайшат Исламбиева

Бакълъулазул районалда кIодо гьабуна 
Эбелалъул къо (Байбихьи-тIоцебесеб гьум.)

депутатазе, хIаракатчагIазе 
лъикIаблъун бихьизабун буго 
проектазда гъорлъе лъугьи-
не, росаби церетIезариялъе 
гIоло гьабулеб хIалтIулъ 
гIахьаллъизе. 

2018 – 2019 соназ нилъер 
районалда капиталияб ремонт 
гьабуна 9 школалда. Районалъ-
ул киналго школазул бащдаб 
къадар ккола гьеб. Цере гьеди-
нал программаби рукIинчIо. 
Дагъистан Республикаялъул 
бетIер Владимир Васильевасул 
битIараб политикияб курсалъул 
хIасилалда нилъер Дагъистан 
цебетIолеб буго. Бакълъулазул 
районалъул нухмалъулезул, ки-
налго гIадамазул рахъалдасан 
баркала загьир гьабула Дагъ-
истаналъул бетIер Владимир 
Васильевасе «100 школа» про-
грамма ва цогидалги проек-
тал риччаралъухъ», - ян абуна 
МухIамад Хъарагишиевас. 

«”100 школа” программаял-
да гIахьаллъиялъул хIасилалда 
нижер школа тIубанго хисана. 
Минаялъул тIох, нуцIби, ко-
ридоралъул къадал, мокърокь 
бакI, чIабар хисана, рукъзал 
рохьана. Баянаб букIахъе, гьеб 
проекталда рукIана респу-
бликаялъул ва муниципалияб 
бюджеталъул, спонсоразул ку-
мекалъулал сурсатал. Баркала 
кьола республикаялъул бетIер 
Владимир Васильевасе, Бакъ-
лъулазул районалъул бетIер 
ХIажимурад МухIамадовасе, 
сахаватчи ХIассан Халипае-
васе, нижер школа цIигьабун 

къачIазе квербакъаралъухъ», 
- ян абуна Гьарадирихъ гьор-
кьохъеб школалъул нухмалъу-
лев ХIассан ГIалихIажиевас. 

Данделъиялда гьедин-
го кIалъазе рахъана райо-
налъул администрациялъул 
лъайкьеялъул, физическияб 
культураялъул ва спорталъул 
отделалъул нухмалъулев Рама-
зан МухIамадов, «Сельсовет 
“Арадирихский”» росдал посе-
лениялъул бетIер Камил Шапи-
ев ва цогидалги. 

ЧIоло къотIиялда 
гIахьаллъана районалъул ад-
министрациялъул бетIерасул 
заместитель МухIамад Хъа-
рагишиев, Гьарадирихъ гьор-
кьохъеб школалъул нухмалъ-
улев ХIассан ГIалихIажиев ва 
сахаватчи ХIассан Халипаев. 

Ралъдал гьумералдаса 1800 
метралъул борхалъуда буго 
Гьарадирихъ гьоркьохъеб 
школа. Лъималазе лъай кье-
зе лъикIал шартIал гIуцIизе 
хIажатаб хIалалда рукIана гьа-
радирихъел. 

2019 соналъ «100 школа» 
программаялда гIахьаллъана 
Бакълъулазул районалъул 
лъайкьеялъул ункъо учрежде-
ние, тIаде лъабгоялъе ремонт 
гьабуна сахаватчияс. 2018 со-
налъул ахиралда районалъул 
лъабго школалъе щвана цIиял 
микроавтобусал. Гьаб соналъ 
кIиго школалда рагьана «Точ-
ка роста» проекталда рекъон 
тIадегIанаб технологиялъул ка-
бинетал. 

«Гумбет» РИО

  Россиялъул халкъазул 
гIадатияб маданияталъ-
ул данделъабазул залалда 
тIобитIана жинда жанив 
МухIаммад авараг (с. т. гI. в.) 
гьавураб рабигIул аввал моцI 
кIодо гьабун мажлис. 

Гьенир гIахьаллъана ДРялъ-
ул Муфтияталъул хIалтIухъаби 
Муслим ГIумаров, ХIусен-
хIажи, «Гумбет район» 
муниципалияб районалъ-
ул бетIерасул заместитель 
МухIамад Хъарагишиев, 
районалъул имам МухIамад 
МухIамадов, росабазул имам-
заби, гIицIго МелъелтIаса гу-
релги, цогидалги росабалъаги 
жамагIат. 

Районалъул имам МухIамад 
МухIамадовас жиндирго 
кIалъаялда баян гьабуна ди-
нияб мажлис байбихьулеб бу-
гин МахIачхъалаялъул аслияб 
мажгиталъул будун Шамил 
Батирмирзаевас хирияб Къуръ-
аналъул аят цIалиялдасан 
ва данделъун ругин хирияб 
моцIалъ МухIаммад аварагасул 

(с. т. гI. в.) гIумруялъул бицине, 
рохел загьир гьабизе.

  Шамил Батирмирзаевас 
Къуръаналдаса аят цIалун ха-
дур кIалъазе рахъана ЦIияб 
лак районалъул имам Шамил 
Назиров, Бакълъулазул рай-
оналъул Игьали росдал имам 
ХIасан МухIамадов,      ДРялъ-
ул Муфтияталъул лъайкьеялъ-

ул отделалъул МугIрузул тер-
риториалияб округалда вугев 
нухмалъулев МухIамадгIариф 
МухIамадов,    Дагъистаналъ-
ул Муфтияталъул хIалтIухъаби 
Муслим ГIумаров ва ХIусен-
хIажи, Бакълъулазул райо-
налъул бетIерасул заместитель 
МухIамад             Хъарагишиев, 

(Ахир-лъабабилеб гьум.)

РаббигIул аввал моцIалъул 
хIурматалда - мажлис

Бакълъулазул районалъул 
ЧIикь аслияб школалда каби-
нетахъ хинлъи чIезабиялъулъ 
халатаб заманалъ квалква-
лал рукIана. 

Электроэнергиялъул къуват 
гIунгутIиялъул хIасил букIана 
гьеб. Школалъул нухмалъулев 
ГIали ГIалиевас районалъул 
администрациялда гьарана 
гьеб масъала тIубаялъе кумек 
гьабеян.

«ЧIикье электриказул 
къокъа бачIана ва трансфор-
маторалдаса школалде 400 ме-

траялъ цIана цIиял кварал. Ток 
гьоркьоб къотIиялъул хIужаби 
гьечIо, цIалул кабинетал лъикI 
хинлъун руго, бищунго ас-
лияб – цIалдохъаби квачалел 
гьечIо. Школалъул коллек-
тивалъул, цIалдохъабазул ва 
дирго рахъалдасан баркала 
кьезе бокьун буго районалъул 
администрациялъул нухмалъ-
улезе ва электромонтажника-
зул бригадаялъе хехаб хIалтIи 
гIуцIаралъухъ», - ян абуна 
ГIали ГIалиевас

«Гумбет» РИО 

  ЧIикь школалда хинлъи чIезабиялъе 
тадбирал гьаруна

Бакълъулазул районалъ-
ул Гъоркь Инхо росулъ бан 
лъугIана паркалъулаб зона. 
Гьеб бана «Дир Дагъистан – 
санагIатал шагьаралъулал 
шартIал» абураб проекталда 
рекъон. 

Районалъул бетIерасул за-
меститель МухIамад Хъараги-
шиевас хал гьабуна паркалда 
гьарурал хIалтIабазул. Паркал-
да гIодочIабаралда ккун руго 
плитаби, лъун руго скамейкаби, 
къачIан буго  лъималазул спор-
тивиябгун расандулеб байдан, 
чIун руго гъутIби.

Гьебго проекталда рекъон 

паркалъулаб зона балеб буго 
ЦIияб Аргъвани росулъги. 
ХIалтIулаб сапаралъ араб за-
маналда МухIамад Хъарагиши-
ев дандчIвана Килалъ росдал 
бетIер АхIмад Каримовгун. 
Гьез дандбана физкультураялъ-
улгун сах гьариялъул комплекс 
баялъул суал ва хал гьабуна 
гьеб базе хIисабалде босараб 
бакIалъул. Хадув МухIамад 
Хъарагишиев щвана Игьали 
росулъе ва мини – футболалъ-
ул байдан гьабулеб бакIалда 
хIалтIи гIуцIиялъул хал гьабу-
на. 

Гъоркь Инхоб паркалъулаб зона бан лъугIана 

400 метралъ цIиял кварал 
цIана

Школалъул тIох лъуна, 
нуцIби, гордал хисана...

БАКЪЛЪУЛАЗУЛ РОСАБИ

ГьитIиназги кIудиязги 
хIухьбахъила паркалда

УНЕЛ РУГО РУЧЧАБИ, ГЪЕЖДА ДУНИЯЛГИ ЛЪУН

ИСЛАМАЛЪ ГЬАВУЛА  ИНСАНЛЪУН ИНСАН

(Байбихьи-кIиабилеб гьум.) 
МелъелтIа росдал имам 
Исрапил-хIажи ГIизраилов.

КIалъазе рахъараз би-
цана аварагасул (с. т. гI. в.) 
гIумруялъулги, гьесдаса (с. т. гI. 
в.) нилъер щивас мисал босизе 
рекъараб букIиналъулги, цо-
цазда гьоркьоб вацлъигун гьу-
дуллъи цIунизе кколеблъиялъ-
улги. ТIадчIей гьабуна гIолеб 
гIелалъул хьвада-чIвадиялъул, 
гьезие тарбия кьеялъул масъ-
алабазда, киналго ахIана лъай 
тIалаб гьабиялде.

ГIалимаз кIвар бусинабу-
рал суалаллъун вагIзабазда 
рукIана чIухIи, мацIихъанлъи, 
гъибат-бугьтан, гьереси-рекIкI 
ва цогидалги МухIаммад ава-
рагасе (с. т. гI. в.) рокьуларел 
рукIарал гIамалал рехунтей. 
Киназдего хитIаб гьабуна 
гIамал-хасият куцаялда тIад 
хIалтIи гьабеян, гьудуллъи-
вацлъиялда гIумру тIамеян. 

Мажлис махщалида бачана 
ва хирияв МухIаммадавараг 
(с. т. гI. в.) веццарал назмаби 
цIалана «Инсан» фондалъул 
Хасавюрталда вугев вакил Ка-
мил Шайиховас. ВагIзабазда 
гьоркьо-гьоркьор рихьизару-
лел рукIана МухIаммад авара-
гасул (с. т. гI. в.) гIумруялъул, 
Бакълъулазул районалъул 
хIакъалъулъ ва цогидалги ви-

деороликал. Мавлидалда чан-
го нухалъ цебе бахъана «Са-
латавия» группаялъул къокъа. 
Мажлисалда гIахьаллъараз 
лъикI къабул гьаруна 
мугIалим Майсарат Анвар-
беговалъ хIадур гьарурал 
МелъелтIа гьоркьохъеб шко-
лалъул лъабабилеб классалъул 
цIалдохъаби. Гьел лъималаз 
рицана МухIаммад авараг (с. т. 
гI. в.) кIодо гьавурал назмаби, 
кьуна мажлис бачунев Камил 
Шайиховасул диналда хурха-
рал суалазе жавабал. Щвана 
цIалдохъабазе гьесул рахъал-
дасан гIарцулал сайигъаталги.

Мажлисалда гIахьаллъана 
исламияб дин босарай ва 
ЧIиркъатIаса гIолилавгун гьел 
къояз данделъарай Асият Юзе-
ева. (Асият абураб цIар дин бо-
сун хадуб лъураб буго). Гьелъ-
иеги МелъелтIаса гIолилал ясаз  
кьуна сайигъат. МелъелтIаса 
жамагIаталъул рахъалдасан 
имам Исрапил ГIизраиловас 
гIарцулаб сайигъат кьуна 
МахIачхъалаялъул централияб 
мажгиталда будунлъун вугев 
росуцояв Шамил Батирмирза-
евасе.

Мажлисалъул ахиралда 
дугIа гьабуна Игьали росдал 
мажгиталъул имам ХIасан 
МухIамадовас.

Къурмагъиз ХIадисова

Гьал къояз Бакълъула-
зул районалъул Килалъ ро-
сулъ 780 чиясе бакI бугеб 
лъабтIалаяб мажгит рагьана. 
ЦIияб мажгит бана басрияб 
мажгит букIараб бакIалда, 
Аллагьасул рукъ  гIатIид гьа-
бун базе жалго бетIергьанаб 
ракь кьуна гIадамазги. 

ЦIияб мажгит рагьиял-
да хурхун ва рабигIул ав-
вал моцIалъул хIурматалда 
тIобитIараб мажлисалда 
кIалъазе рахъана Бакълъу-
лазул районалъул адми-
нистрациялъул бетIерасул 
заместитель МухIамад Хъа-
рагишиев, Россиялъул хIаж-
миссиялъул нухмалъулесул 
заместитель Къурбандибир 
ГIумарасхIабов, Бакълъула-
зул  районалъул имамзаба-
зул Советалъул нухмалъулев 
МухIамад МухIамадов, авар 
мацIалда бахъулеб «Ас-
салам» газеталъул редактор 
ГIабдула  МухIамадов, гIалим 
ГIумарасхIаб Султанов ва цо-
гидалги. 

Бакълъулазул районалъул 
администрациялъул бетIерасул 
заместитель МухIамад Хъара-
гишиевас, муниципалитеталъ-
ул бетIерасул цIаралдасан  кил-
дерида баркана мажгит рагьи. 
Диниял церехъабаз вагIзаби 
гьаруна. МухIаммад авараг 
(с.т.гI.в.) гьавураб РабигIул ав-
вал моцIалъул хIурматалда 
мавлидалги ахIана. 

Килалъ росдал бетIер 
АхIмад Каримовас баян гьабу-

на мажгит кIиго соналъ бараб-
лъи ва гьеб баялъулъ росдал 
гIадамалги, росулъа къватIире 
гочаралги гIахьаллъараблъи.

«Басрияб мажгиталда 
гIидалъул къоязги, гIемер ро-
суцоял рачIаниги как базе  бакI 

гIоларого букIунаан. Росдал 
хIаракатчагIаз хIукму гьабу-
на басриялъул бакIалда цIияб 
мажгит базе. КIиго сонал-
де гьеб лъугIизабизе кIвана 
хIаракаталда, свак лъачIого 
хIалтIи гIуцIиялъул хIасилалда. 
Мажгит гIатIилъизе жин-
дирго мина кьуна МухIамад 
СагIиддибировас. ЦIияб маж-
гит буго лъабтIалаяб, 780 чи 
жанив гьунеб», - ян бицана 
АхIмад Каримовас. 

«Мажгит баялъулъ аслияб 

бутIа лъуна сахаватчагIи – Рос-
сиялъул хIаж-миссиялъул нух-
малъулесул заместитель Къур-
бандибир ГIумарасхIабовас, 
«УПТК» ОООялъул генера-
лияв директор МухIамад За-
гьидовас, бакIал ралев чи 

БатIал БатIаловас. БакI баялъул 
хIалтIаби курировать гьаруна 
ГъазихIажи ГIумарасхIабовас, 
МухIамаднаби ГъалбацIовас, 
МухIамадгъази Сиражовас ва 
цогидазги. Киналго килдери-
цаги кумек гьабуна Аллагьа-
сул рукъ базе. Баркала загьир 
гьабула киназего. Аллагьас 
кирилъун хъвайги гьабураб 
пайдаяб хIалтIи», - ян абуна 
АхIмад Каримовас ахиралдаги. 

Килалъ рагьана лъабтIалаяб Аллагьасул рукъ

Хаслихълъиялъулгун ха-
салил заманалда трансфор-
маторазда тIаде цIикIкIараб 
нагрузка ккеялъ, ай токал-
даса пайда босулезул къа-
дар гIемерлъиялъ,  техниче-
скиял хиса-басиял рукIуна, 
электроканлъи гьоркьоб 
къотIиялъул хIужаби ккола. 

Къуват бугеб цIияб обору-
дование лъуни гьеб масъала 
тIубазабизе кIола. Гьанжеял-

де Бакълъулазул районалъул 
электросетазул махщалилаз 
Ингишо, Аргъвани ва ЦIияб 
Аргъвани росабалъ транс-
форматорал хисана. 

Районалъул электросетазул 
бетIерав инженер Камалудин 
ГIалиевас абуна гьел Игьали, 
ЛъаратIа, МелъелтIа, Гъоркь 

Инхо, ЦIаналъ ва Кунзахъ ро-
сабалъги хисизе ругилан. 

Хадижат Мазгарова

ЦIиял трансформаторал лъуна

Бакълъулазул райо-
налъул МелъелтIа рос-
дал централияб нухда ре-
монталъулал хIалтIаби 
гьаруна росдал поселени-
ялъул бетIер МухIамад 
ГIабдунасировасул нухмалъ-

иялда гъоркь. 
ХIалтIухъабаз хасаб тех-

никаялъул кумекалдалъун 
нухлул ракьандасан лъим жа-
нисан чвахизе рогIрал рекъе-
заруна. 

НУХАЛГИ МЕХАЛГИ 

Районалъул централда
 нухалъе ремонт гьабуна 

Бакълъулазул районалда басриял 
трансформаторазул бакIалда цIиял лъолел руго

Бакълъулазул районалъ-
ул Килалъ росулъ тIобитIана 
экологиялъулаб субботник 
ва гIадамаз рацIцIад гьаруна 
къватIал, азбарал, байдаби, 
гьениса бакIарана рищни-
къул. 

Килалъ росдал бетIер 
АхIмад Каримовас бицана 
росдал поселениялъул адми-
нистрациялда, мажгиталда ва 
цогидалги бакIазда сверухълъи 
бацIцIад гьабиялда росулъ ру-
гел киназго гIахьаллъи гьабу-
нин.

«ТIабигIат   цIуни,  рацIцIа-
лъи ва низам чIезаби – нух-
малъиялъул ва жамгIияталъул 
хIаракатчилъиялъул кIвар бу-
гел масъалаби ккола. Килалъ 
росулъ нижеца рацIцIалъи 
букIинабизелъун, санитари-
яб хIал лъикIлъизабиялде 
ралагьарал хIалтIаби гIемер 

тIоритIула. Росдал гIадамаз 
автотранспорт хьвадуледухъ 
нухал гIатIид гьаризе жидер-
го рарал бакIал, азбарал кьу-
на. Нижер росулъ жанисел 
нухаздасан гьанже машина-
би хьвадула. СахаватчагIазул 
сурсатаздалъун росдал аслияб 

мажгит цIи гьабун бана. Росдал 
жамгIиял ва социалиял масъ-
алаби тIуразаризе кумек гьа-
бурал киназего баркала загьир 
гьабула», - ян абуна АхIмад Ка-
римовас. 

Килалъ тIобитIана экологиялъулаб субботник

«Гумбетовское ДЭП №10»   
ОАОялъул хIалтIухъабаз хе-
хаб куцалда рацIцад гьару-
на нухал гIаздадаса ва цIер 
чIваларедухъ цIамги салиги 
щвана.

Нухазул идараялъе нух-
малъулев Малачи Сурхаевас 

баян гьабуна автотранспорт 
хIинкъи гьечIого хьвадулеб 
хIалалъ чIезарун ругин нухал 
абун.

«ГIаздадаса рацIцIад гьару-
на Хасавюрт – Кьохъ нухлул 
10 километр. ХIаригабурлъухъ 
транспорт хьвадизе щибго 

квалквал гьечIо, нухги къан 
гьечIо. Гьединго райцентралда, 
МелъелтIа росулъ жанисел ну-
халги гIаздадаса рацIцIад гьа-
руна ва цIамгун сали щвана», 
- ян абуна Малачи Сурхаевас.

ГIазу баниги ХIаригабурлъухъан
 нух къотIичIо

БАКЪЛЪУЛАЗУЛ РОСАБИ

780 чиясе бакI бугеб цIияб мажгит

НУХАЛГИ МЕХАЛГИ

Киналго росуцояз  гIахьаллъи гьабуна

РаббигIул аввал моцIалъул 
хIурматалда- мажлис

В ЗДОРОВОМ ТЕЛЕ – ЗДОРОВЫЙ ДУХ

     № 51       2  декабрь       2019  с.

ХIурматиял районцоял! 
Байбихьун буго 2020 соналъе 
газетал ва журналал хъвазе, 
гьездаго гьоркьоб нилъерго 
районалъул «Гумбет» газе-
талъеги подписка гьабизе. 

Гьеб хъвазе бегьула росаба-

зул почалъул отделенияздасан-
ги «Гумбет» газеталъул редак-
циялдасанги. 

Газеталъул багьа 
лъагIалие: 

Почалдасан – 534,48 гъ.
Редакциялдасан – 250 гъ. 

Бащдаб лъагIалие:
Почалдасан – 267,24 гъ. 
Редакциялдасан - 150 гъ. 

«Гумбет» басмаялъул 
редакция

Гепатит – это воспаление пе-
чени, вызываемой в основном ви-
русной инфекцией. В настоящее 
время известны, пять вирусов 
гепатита: A, B, C, D и E, каждый 
из которых опасен для человека.

Источником инфекции являет-
ся - больной человек или носитель 
вируса без признаков заболевания.

Пути передачивирусов разноо-
бразны:

- при гепатитах A и E – через за-
грязненную воду и продукты пита-
ния; 

- парентеральные гепатиты B, С 
и D – через кровь, от инфицирован-
ной матери к ребенку, при  половых 
контактах, при попадании инфи-
цированной крови на поврежден-
ную кожу или слизистые  (бытовые 
травмы, нанесение татуировок, 
при  прокалывании ушей, пирсин-
ге, маникюре, педикюре, инвазив-
ные косметологические процеду-
ры, проводимые не стерильным 
инструментарием), внутривенное 
введение наркотиков шприцами, 
загрязненными инфицированной 
кровью, прямой контакт с заражен-
ной кровью при переливании кро-
ви.

При остром гепатите могут по-
являться следующие симптомы: 
повышение температуры тела, по-
теря аппетита, слабость, тошнота 
и рвота, а также желтушное окра-
шивание кожи и склер глаза. Боль-
шинство людей полностью вы-
здоравливает от острого гепатита, 
однако, по данным ВОЗ, ежегодная 
смертность от этого заболевания 
до сих пор составляет примерно 
500 000 человек в год.

Длительность инкубационного 
периода у каждого вируса гепатита 
разная. Период до выявления пер-
вых симптомов вируса гепатитаА 
составляет около 28 дней, гепатита 
В – 120 дней, гепатита Е – 30 дней, 
а гепатита С – от 2 недель до 6 ме-
сяцев.

Обычно, по истечении этого 
времени, человек замечает у себя 
первые признаки болезни и обра-
щается к врачу. Но так бывает дале-
ко не всегда. Нередки случаи бес-
симптомного течения болезни или 
с минимальными проявлениями, в 
которых трудно заподозрить вирус-
ный гепатит.

Определить и выявить тип виру-
са можно только с помощью специ-
альных методов – иммунофермент-
ного анализа и ПЦР-диагностики.  

Наиболее эффективным спосо-
бом профилактики гепатитовА и 
В является вакцинация. Вакцины 
против гепатитовА и В эффектив-
ны и безопасны и применяются во 
многих странах мира на протяже-
нии многих лет.

Вакцинация против гепатитаВ 
проводится согласно Националь-
ного календаря профилактических 
прививок. После вакцинации анти-

тела могут сохраняться до 20 лет и 
более, защита обеспечивается и за 
счет иммунологической памяти.
Иммунизация против вирусного ге-
патитаА проводится бесплатно ли-
цам из групп высокого риска в рам-
ках календаря профилактических 
прививок по эпидемическим пока-
заниям: медицинским работникам; 
работникам в сфере обслуживания 
населения, занятым на предпри-
ятиях пищевой промышленности, 
в организациях общественного 
питания, а также обслуживающих 
водопроводные и канализационные 
сооружения, оборудование и сети; 
лицам, выезжающим в неблаго-
получные по гепатиту А регионы 
и страны; контактным в очагах 
гепатита А. В отличии от  гепати-
таВ,  специфическая профилактика 
гепатита С в настоящее время от-
сутствует.

Поэтому одним из средств, про-
филактики гепатитаВ и С остается 
соблюдение мер предосторожности 
и правил гигиены:

- во избежание инфицирования 
членов семьи необходимо соблюде-
ние элементарных правил личной 
гигиены - индивидуальное пользо-
вание зубной щеткой, бритвенным 
набором, маникюрными принад-
лежностями, полотенцами;

- не употребляйте наркотики, 
помимо вреда, наносимого вашему 
организму, употребление наркоти-
ков, особенно инъекционным спо-
собом, увеличивает риск заболеть 
парентеральными вирусными гепа-
титами;

- старайтесь не пользоваться 
услугами неспециализированных 
и сомнительных заведений. Если 
Вы пришли в медицинское учреж-
дение, стоматологический кабинет, 
косметологу обратите внимание на 
наличие лицензии на медицинскую 
деятельность, обеспечение надле-
жащей стерилизации медицинско-
го инструментария;

Избежать заражения гепати-
томА можно благодаря частому и 
тщательному мытью рук с мылом. 
Все продукты, которые потребля-
ют в сыром виде (фрукты, ягоды, 
зелень, некоторые виды овощей) 
следует тщательно мыть перед 
употреблением в пищу. Воду пить 
только после кипячения или бути-
лированную.

Управление Роспотребнадзора 
по Республике Дагестан  рекомен-
дует каждому жителю республики 
иммунизироваться от вирусного 
гепатита имеющимися для этих 
целей вакцинами, поддерживать 
навыки личной гигиены и активно 
прививать их детям, избегать кон-
тактов и манипуляций, опасных по 
риску инфицирования.

Х.М. Джамалдинова,
главный врач

фФБУЗ «ЦГ и Э»в РД
в Ботлихском районе»      

Бичун ярагъ нахъе кьезе 
бегьула Гумбет ОМВДялъ-
ул дежурнияб часталде бо-
кьараб заманалда. Нахъе 
ярагъ кьолеб мехалда гIарза 

хъвазеги г1арац щвезе ккани 
кагътал ц1езаризеги кумек 
гьабула ОМВДялъул х1ал-
т1ухъабаз. 

Шамил Мажидов,
Россиялъул МВДялъул  
Гумбеталда бугеб отде-

лалъул нухмалъулев, поли-
циялъул подполковник

№ Наименование оружия, боеприпасов и взрывчатых веществ Цена

1. Пистолет или револьвер 45000

2. Автомат 60000

3. Пулемет 75000

4. Подствольный гранатомет  45000

5. Ручной противотанковый гранатомет  45000

6. Одноразовый гранатомет или огнемет 45000

7. Винтовка СВД 60000

8. Пистолет-пулемет 45000

9. Охотничий карабин 9000

10. Охотничье гладкоствольное ружье 4500

11. Газовые пистолеты и револьверы отечественного производства 1500

12. Газовые пистолеты и револьверы иностранного производства 1500

13. Пистолеты и револьверы кустарного производства 3000

14. Самодельное стреляющее устройство 750

15. Взрывчатое вещество (тротил, пластид, аммонит, аммонал  и др. 
промышленного изготовления)  за 1 грамм

16. Взрывное устройство (устройство, включающее в себя ВВ и СВ) 3000

17. Средство взрывания (электродетонатор, капсула-детонатор, 
взрыватель за 1 шт., огнепроводные и электропроводные шнуры за 1 
метр) за единицу

300

18. Штатный боеприпас (выстрелы к артиллерийскому вооружению) 3000

19. Выстрел к РПГ 3000

20. Выстрел к подствольным и станковым гранатометам 2500

21. Ручная граната 2500

22. Мина 1500

23. Патроны и боеприпасы к боевому стрелковому оружию 15

24. Винтовка типа Мосина 15000

2019 соналъул 1 янва-
ралдаса  31 декабралде 
щвезег1ан, МВДялъул 2018 
соналъул 11 декабралъ 
къват1ибе бач1араб №1662 
буюрухъалда рекъон, Дагъ-
истан Республикаялда т1о-

бит1улеб буго «Оружие-вы-
куп» абураб операция.

Ярагъ халкъалъухъа 
бичун нахъе босизе, Дагъ-
истан Республикаялъул 
хIукуматалъул, 2014 сона-
лъул 24 апрелалда къват1ибе 

бач1араб (2019 соналъул 4 
марталда гьарурал хиса-ба-
сиялгун №36) хIукмуялда 
рекъон ч1езарун руго гьал 
хадур рехсарал багьаби:

«Ярагъ гIарцухъ тIадбуссинаби» операция
Вирусные гепатиты

«Гумбет» басма – бакълъулазул тарих 


